
GOUVÈNÈ CUOMO, PREZIDAN SUNY CARL MCCALL AK MAJISTRA BILL DE BLASIO ANONSE YON 

ANTANT JWENN POU REGLE LITIJ LICH LA 

 

Antant sa Mete Fen nan Tout Litij Jounen Jodi a ak Fiti, Trase Wout pou Swen Sante Bon Kalite 

Alontèm pou Kominote a, Pèmèt SUNY Retire Kò l nan Aktivite Operasyon yo disi Mwa Me 2014 

 

 

Gouvènè Andrew M. Cuomo, Prezidan SUNY, H. Carl McCall, ak Majistra Bill de Blasio jodi a te anonse 

yon Antant jwenn ak moun ki konsènen nan litij Long Island College Hospital la ki mete fen ak tout litij 

jounen jodi a ak fiti epi pèmèt SUNY retire kò l nan fonksyonman enstalasyon an disi mwa me 2014 san 

entèferans, pandan l ap founi yon pwosesis yo dakò sou li pou bay solisyon swen sante non kalite 

alontèm pou kominote a. 

 

Antant sa se yon viktwa pou tout moun ki rezoud tout pwoblèm ki poko regle eki gen pou wè ak 

pwosesis seleksyon pou yon nouvo founisè pou sèvis swen sante nan kominote LICH la. Kominote a ak 

otorite eli yo dakò pou patisipe nan kad yon pwosesis soumisyon RFP rapid, epi annapre pral gen yon 

peryòd seleksyon sèt jou. Antant lan blije gen apwobasyon tribinal. 

 

“Antant jodi a se yon viktwa pou tout pati ki konsènen yo epi fè chimen pou mete anplas yon 

enstalasyon swen sante bon kalite ak alontèm pou rezidan Brooklyn yo,” te deklare Gouvènè Cuomo. 

“Nou nan mitan yon transfòmasyon swen sante isit nan Eta New York, epi reyalite a montre nou modèl 

livrezon sèvis inefikas ak chè sa yo pa de opsyon valab ankò pou lavni. Dapre kondisyon antant jodi a, 

SUNY ap reouvri pwosesis apèl dòf la pou jwenn yon nouvo operatè pou LICH ki pral gide enstalasyon an 

pandan lap modènize epi kontinye misyon enpòtan li an ki se sèvi Nouyòkè. 

 

“Anfen nou jwenn yon solisyon nan Brooklyn ki pral bay rezilta swen sante bon kalite SUNY ak lòt moun 

te goumen pou yo pandan lontan pou kominote a, epi mwen felisite Rektè Zimpher ak ekip li a pou 

travay yo nan bay rezilta pozitif sa,” te deklare Prezidan SUNY an, H. Carl McCall. “Sa ki pi enpòtan, li 

garanti sistèm piblik edikasyon siperyè ka yon lòt fwa ankò tounen nan misyon akademik fondamantal li 

pou sipòte demi milyon elèv nou yo, pwofesè nivo entènasyonal nou yo, ak kominote yo n ap sèvi atravè 

tout eta a.  Nou dakò pou yon reouvèti rapid pwosesis RFP a paske li te klè se te sèl fason pou fini ak 

pwosedi legal chè ak antipwodiktif la epi ki te nan pi bon enterè SUNY. Nou gen rekonesan dèske gwoup 

kominotè yo te rasanble toutotou antant sa epi dakò pou patisipe nan pwosesis enpòtan sa pou 

detèmine pwòp avni swen sante pa yo. Nou ta renmen tou voye chay remèsiman ak gratitid pou tout 

premye patisipan nan apèl dòf yo epi mande yo prese prese pou resoumèt pwopozisyon yo. N ap 

remèsye tou dirijan eli yo, ak kominote a ak gwoup travay yo ki sipòte reglemant global sa. SUNY te 

toujou kwè solisyon an pou kriz nan LICH la t ap jwenn andeyò sal tribinal ak atravè anpil dyalòg  ak 

respè ant pati yo. Reklamasyon nou yo kontinye rete stabilizasyon lekòl medikal Brooklyn esansyèl nou 

an nan SUNY Downstate ak University Hospital. Nou pral kontinye travay ak patenè nou yo nan 

kominote ak gouvenman nou yo pandan n ap kontinye ak Plan Dirabilite eta nou an te apwouve pou 

reyalize objektif sa yo.” 

 

“Se pa kounye a yo te di nou fèmti brital  Long Island College la t ap fèt kan menm. Nou te goumen kont 

sa. Nou te ale nan tribinal pou anpeche to te mete kadna sou pòt yo. Nou goumen nan tèt kole ak 

kominote sa epi nou te itilize tout resous gouvenman minisipal la pou mete presyon pou yon pi bon 

rezilta. Epi kounye a, nou gen yon solisyon ki finalman bay sante moun priyorite,” te deklare Majistra Vil 

New York la, Bill de Blasio. “Antant sa reprezante akimilasyon tout kokenn travay enfimyè ak doktè, 

asosyasyon katye, pasyan ak otorite eli ki te derefize fè bak. Se yon solisyon nou pa tap ka reyalize san 

angajman Gouvènè Cuomo ak SUNY, epi mwen remèsye yo pou èd yo bay nan jwenn solisyon sa. 

Pwoteje pèmanans swen yo epi garanti bezwen swen sante kominote a satisfè pral pou kounye a 

reprezante kritè referans pou yo mezire pwopozisyon pou fiti LICH la. Gen plis travay ankò ki rete pou 

fèt, men nou pi pre solisyon dirab la nou tout ap chèche a. 

 

Ak pèt $13 milyon chak mwa nou pa ka sipòte, pasif ki depase demi milya dola, ak litij san fen ki koute 

yon pakèt lajan, SUNY te wè antant sa se te sèl mwayen pou pwoteje elèv ak kanpis SUNY atravè Eta 

New York fasak pèmanans kriz fiskal la kap gwosi nan LICH. SUNY goumen depi kòmansman pou pwoteje 

sèvis swen sante nan kominote a epi antant sa reyalize objektif la ak foul sipò tout pati konsènen yo.  

 

SUNY resevwa pwopozisyon solid nan premye apèl dòf ki te gen gwo sipò otorite eli yo ak anpil gwoup 

kominotè ak relije. SUNY remèsye tout moun sa yo ak gwoup yo reprezante yo pou sipò yo epi mande yo 

prese prese pou yo kontinye patisipe nan pwosesis sa.  

 

Yo ankouraje anpil ansyen patisipan kalifye nan apèl dòf yo resoumèt pwopozisyon yo. 

